
C.A.P.nr.1458/23

GJYKATA E APELIT E KOSOVES NE PRISHTINE-Departamenti i Pérgjithshém, nga
Gjykatési Individual Besnik Feka, né ¢éshtjen juridike pérmbarimore té kreditorit N.Z. nga fshati
R., Komuna Sh., té cilin me autorizim e pérfagéson av Xh. M. nga F., kundér Komuna e Shtimes,
Drejtoria e Arsimit, té cilén e pérfagéson Lulzim Muharremi, pér pagesén e diferencés né pagé
dhe shpenzimet e procedurés, duke vendosur lidhur me ankesén e debitores, Komuna e Shtimes,
ushtruar pérmes pérfagésueses sé saj me autorizim, Lulzim Muharremi, kundér Aktvendimit té
Gjykatés Themelore né Ferizaj — Departamenti i Pérgjithshém, Divizioni Civil E.nr.674/23 i
datés 19.06.2023, me daté 20.03.2024, nxjerr kété:

AKTVENDIM

I.LREFUZOHET SI E PA BAZUAR ankesa e debitorit Komuna e Shtimes, ushtruar pérmes té
autorizuarés sé saj, Lulzim Muharremi, ndérsa Aktvendimi i Gjykatés Themelore né Ferizaj —
Departamenti i Pérgjithshém, me numér E.nr.674/2023, i datés 19.06.2023, VERTETOHET.

Arsyetim

Gjykata Themelore né Ferizaj — Departamenti i Pérgjithshém, Divizioni Civil, me aktvendimin
e ankimuar, E.nr.674/2023, i datés 19.06.2023, ka vendosur si né vijim:

REFUZOHET né térési si i pabazuar prapésimi i pérfagésuesit té debitorit Komuna e Shtimes,
Drejtoria e Arsimit, i ushtruar kundér aktvendimit mbi lejimin e pérmbarimit E.nr.674/23, té
datés 08.05.2023, i Iéshuar nga Gjykata Themelore né Ferizaj dhe MBETET né fuqi aktvendimi
mbi lejimin e pérmbarimit E.nr.674/23, i datés 08.05.2023.

Kundér kétij aktvendimi né afatin ligjor ka ushtruar ankesé debitori Komuna e Shtimes, pérmes
té autorizuarés sé saj Lulzim Muharremi, pér shkak té shkeljes esenciale té dispozitave té
procedurés, konstatimit té gabuar dhe jo té ploté té gjendjes faktike dhe pér shkak té zbatimit té
gabuar té sé drejtés materiale, duke e kundérshtuar né térési aktvendimin e gjykatés sé shkallés
sé paré, me propozim pér gjykatén e shkallés sé dyté gé ankesa e debitorit t¢ miratohet si e

bazuar té ndryshohet aktvendimi i ankimuar dhe aprovohet prapésimi, ose aktvendimi ankimor
té prishet dhe ¢éshtja t’i kthehet né ri-gjykim gjykatés sé shkallés sé paré.

Pérgjigje né ankesén e debitorit nuk ka ushtruar kreditori.

Gjykatési Individual i Gjykatés sé Apelit, i shqyrtoi shkresat e 1éndés, aktvendimin e atakuar si
dhe pretendimet ankimore, né kuptim té nenit 3, paragrafi 2, 17 dhe 77 té Ligjit nr.04/L-139 pér
Procedurén Pérmbarimore si dhe né kuptim té nenit 194, 208 dhe 209, pika b) té LPK-sé, gjeti
se:

-Ankesa e debitorit Komuna e Shtimes, ushtruar pérmes té autorizuarit té saj, Lulzim
Muharremi, rezulton e pa bazuar.

Nga shkresat e 1éndés, rezulton se kreditori N. Z. nga fshati R./Komuna e Sh., pérmes té
autorizuarit té tij, avokat Xh. M. nga Ferizaj, me datén 03.03.2023, prané Organit Pérmbarues-
Gjykatés Themelore né Ferizaj, ka ushtruar propozim pér pérmbarim kundér debitorit Komuna
e Shtimes, né bazé té dokumentit pérmbarimor-Pajtimit Gjygésor sipas aktvendimit né Iéndén
me numér té SMIL-it 2021:129746, té datés 01.11.2022, nga ku éshté dakorduar debitori gé
kreditorit né emér t€ shpérblimit pér licencim dhe gradim t’ia paguajé shumén totale té
kompensimit prej 3,125.25 euro, si dhe shpenzimet e procedurés 234 euro, sipas afateve té
pércaktuara né kété pajtim gjygésor, té cilin gjykata e ka miratuar me aktvendimin e nxjerré né
seancé gjyqésore té datés 01.11.2022.

Gjykata si organ pérmbarues me Aktvendimin E.nr. 674/23, té datés 08.05.2023, ka lejuar
pérmbarimin sipas propozimit té kreditorit.

Kundér Aktvendimit pér Lejimin e Pérmbarimit, brenda afatit ligjor ka parashtruar prapésim
debitori Komuna e Shtimes, me té cilin e ka kundérshtuar né térési Aktvendimin pér Lejimin e
Pérmbarimit me arsyetimin se Gjykata Supreme e Kosovés me aktgjykimin Rev.nr.404/2022,
duke vendosur lidhur me revizionin e Komunés sé Gjilanit, e ka refuzuar kérkesépadiné pér
pjesén e kompensimit té€ pagés né emér té gradimit apo kualifikimit dhe se ky aktgjykim duhet
té shérbej si precedent edhe pér rastet tjera té ngjajshme, mbi bazén e kétyre arsyeve gjykatés i
ka propozuar aprovimin e prapésimit dhe shfugizimin e aktvendimit pér lejimin e pérmbarimit,
si dhe refuzimin e propozimit pér pérmbarim.

Kreditori, N. I., pérmes té autorizuarit té tij, avokat Xh.M. nga F., né afatin e caktuar ligjor, ka
paragitur pérgjigje ne prapésim, duke i kundérshtuar né térési pretendimet e debitorit té ushtruara
né prapésim, me propozim pér gjykatén qé té refuzohet prapésimi i debitorit dhe Aktvendimi pér
Lejimin e Pérmbarimit té mbetet né fuqi.

Gjykata e shkallés sé paré, pas pranimit té prapésimit nga debitori dhe pérgjigjes né prapésim té

kreditorit, shqyrtimit dhe analizimit té shkresave té 1éndés, ka nxjerr aktvendimin e ankimuar me
vendosje mé té hollésishme si né dispozitiv té kétij aktgjykimi.

Lidhur me ményrén e vendosjes si né dispozitiv té aktvendimit té ankimuar, gjykata e shkallés
sé paré ka theksuar se gjykata me rastin e shqyrtimit té prapésimit té€ pérfagésuesit té debitorit,
gjeti se me rastin e nxjerrjes sé aktvendimit mbi lejimin e pérmbarimit né kété céshtje
pérmbarimore, jané plotésuar té gjitha kushtet ligjore té parapara me nenin 22, par 1, nén par 1.1,
té LPP-sé&, pér caktimin e pérmbarimit té propozuar dhe prapésimi i pérfagésuesit té debitorit
éshté né térési i pabazuar.

Sa i pérket pretendimit té pérfagésuesit té debitorit né prapésim se Gjykata Supreme e Kosovés,
me aktgjykimin e Rev.nr.404/2022, duke vendosur mbi revizionin e Komunés sé Gjilanit,
Drejtoria e Arsimit, ka refuzuar pjesén e kérkesépadisé, né pjesén e kompensimit té pagesé né
emér té gradimit apo té kualifikimit. Ky aktgjykim shérben si precedent edhe raste tjera té
ngjashme, gjykata kété pretendim e konsideron té pa bazuar pér arsye se gjykata nuk mund té
merr pér bazé aktgjykimin e cekur té léshuar nga Gjykata Supreme e Kosovés, sepse Ky
aktgjykim si¢ shihet éshté nxjerré pér ¢éshtje tjera juridike kontestimore dhe nuk ka té béjé fare
me pajtimin gjygésor né rastin konkret dhe pérderisa né rastin konkret nuk kemi ndonjé
aktgjykim té nxjerré nga gjykata e shkallés sé paré por edhe nga gjykata e shkallés sé dyté pér
pajtimin gjygésor 2021:129746, té datés 01.11.2022, pér Gjykatén Themelore né Ferizaj pajtimi
gjyqésor i cekur mé lart ende konsiderohet dokument pérmbarimor i paraparé né nenin 22, par
1, nénpar 1.1, té LPP-sé.

Pérveg tjerash, pajtimi gjygésor 2021:129746, i datés 01.11.2022, éshté i pérshtatshém pér
pérmbarim dhe né pajtim me nenin 27, par 1, té LPP-sé&, pér shkak se né té éshté treguar kreditori
dhe debitori, si dhe objekti, mjetet, shuma dhe koha e pérmbushjes sé detyrimit.

Andaj, Gjykata duke i marr parasysh théniet e pérfagésuesit té debitorit né prapésim, théniet e té
autorizuarit té kreditorit né pérgjigjen né prapésimin e pérfagésuesit té debitorit, si dhe duke i
marr parasysh provat dhe shkresat tjera té Iéndés, konstatoj se prapésimi i pérfagésuesit té
debitorit €shté 1 pabazuar dhe vendosi g€ t€ njéjtin ta refuzoj né térési si t€ pabazuar ndérsa
aktvendimi mbi caktimin e pérmbarimit E.nr.674/23, i datés 08.05.2023, t& mbetet né fuqi.

Nga té cekurat mé lart dhe bazuar né nenin 73, par 1, 2 dhe 3, té LPP—sé, gjykata vendosi si né
dispozitiv t&€ kétij aktvendimi

Gjykata e Apelit, si gjykaté e shkallés sé dyté, pérfundimin juridik t¢ gjykatés sé shkallés sé
paré e aprovon si té rregullt dhe té drejté, aktvendimi i atakuar nuk éshté pérfshiré me shkelje
thelbésore té dispozitave té procedurés kontestimore nga neni 182 paragrafi 2, pika b), g), j), k)
dhe m), té LPK-sg, e té cilat shkage ankimore gjykata e shkallés sé dyté i vleréson edhe sipas
detyrés zyrtare, né bazé té nenit 194 té LPK-sé, gjendja faktike éshté vértetuar drejté dhe
plotésisht, si dhe e drejta materiale éshté zbatuar drejté.

Nga ekzaminimi i aktvendimit té goditur me ankesé, konstatohet se procedura pérmbarimore ka
filluar né bazé té dokumentit pérmbarimor dhe até pajtimit gjygésor sipas aktvendimit né 1éndén
me numér té SMIL-it 2021:129746, té datés 01.11.2022, nga ku éshté dakorduar debitori gé
kreditorit né emér t€ shpérblimit pér licencim dhe gradim t’ia paguajé shumén totale té
kompensimit prej 3,125.25 euro, si dhe shpenzimet e procedurés 234 euro, sipas afateve té
pércaktuara né kété pajtim gjygésor, dhe se nga shkresat e 1éndés, konstatohet se debitori brenda

3(4)



2023:226854

Numri i léndés: 2021:129746
Daté: 20.03.2024
Numri i dokumentit: 05476157

afatit té pércaktuar me marréveshje mé sé largu deri me datén 31.12.2022, nuk ka pérmbushé
detyrimin e tij té dakorduar pér kreditorin.

Gjykatés sé Apelit, nga pérmbajtja e aktvendimit t€ ekzaminuar me ankesé, i rezultuan té pa
bazuara pretendimet ankimore té pérfagésueses sé debitorit, se aktvendimi i goditur me ankesé
éshté i shogéruar me shkelje esenciale té dispozitave té procedurés kontestimore nga neni 182
par.2, pika n) té LPK-s&, ngase aktvendimi i kundérshtuar me ankesé sipas vlerésimit té gjykatés
sé shkallés sé dyté, si né pérmbajtje, dispozitiv dhe arsyetim éshté i drejté dhe pérmban té gjitha
arsyet vendimtare pér njé vendimmarrje té drejté dhe té bazuar né provat si né shkresat e 1éndés.
Né aktvendimin e ankimuar, jané dhéné arsye té garta dhe bindése lidhur me refuzimin e
prapésimit té debitorit, té cilat i pranon edhe kjo gjykaté, ngase, né bazé té nenit 22 par.1, pika
1.1, né lidhje me nenin 23 par.1, si dhe nenin 27 par.1 té Ligjit pér Proceduré Pérmbarimore,
dokumenti pérmbarimor mbi bazén e té cilit éshté lejuar pérmbarimi dhe até pajtimi gjygésor i
arritur sipas léndés me numér té SMIL-it 2021:129746, té datés 01.11.2022, i plotéson kushtet
ligjore pér té gené dokument pérmbarimor, éshté i pérshtatshém pér pérmbarim, dhe se debitori
né bazé té nenit 8 dhe 245 té Ligjit pér Marrédhéniet e Detyrimeve nr. 04/L-077 detyrohet té
pérmbushé detyrimin e tij karshi kreditorit, ashtu gé, né rastin konkret debitori me asnjé prové
nuk ka arritur gé pérmes prapésimit té ushtruar té vértetoj ndonjérén nga bazat e pércaktuara me
nenin 69, 71 dhe 73 té LPP-sé.

Té pabazuara, njé ashtu rezultojné pretendimet e pérfagésueses sé debitorit sé Gjykata Supreme
e Kosovés me Aktgjykimin Rev.nr. 404/2022, duke vendosur lidhur me revizionin e Komunés
sé Gjilanit, e ka refuzuar kérkesépadiné pér pjesén e kompensimit té pagés né emér té gradimit
apo kualifikimit dhe se ky aktgjykim duhet té shérbej si precedent edhe pér rastet tjera té
ngjajshme, kjo pér faktin se né rastin konkret edhe pse ky aktgjykim ka té bé&jé me njé komuné
tjetér dhe palé tjera, edhe pogése vie né shprehje i njéjti aktgjykim né zbatim eventual té tij, pér
faktin se né rastin konkret kreditori me debitorin kané arritur ujdi gjygésore me datén 01.11.2022
dhe e njéjta brenda afatit partitiv té€ dakorduar mes paléve nuk éshté pérmbushé nga debitori, dhe
nuk ka prova se ujdia gjygésore e datés 01.11.2022, éshté anuluar apo shfugizuar me ndonjé
aktgjykim eventual té gjykatés, pretendimi i debitorit né rastin konkret nuk rezulton i bazuar dhe
ky aktgjykim i pretenduar nga ai nuk mund té shérbej si bazé pér aprovimin e prapésimit dhe
ankeseés si¢ i njéjti e ka parashtruar, prandaj, edhe né rastin konkret, megé, nuk géndrojné asnjéra
nga shkacget pér prapésim té pércaktuara né nenin 71 té LPP-sé, si dhe asnjéra nga bazat e
pércaktuara né ankesé sipas nenit 17 dhe 77 té LPP-sé, gjykata e shkallés sé dyté vleréson se né
rastin konkret debitori me asnjé prové té vetme nuk ka arritur té vértetoj bazueshmériné e
pretendimeve ankimore, andaj si té tilla edhe u refuzuan si té pa bazuara.

Prandaj, Gjykata e Apelit, mbi bazén e té lartcekurave, e né mbéshtetje té nenit 17, 77 té LPP-
sé, né lidhje me nenin 194, 208, 209 pikat b) té LPK-sé, gjeti se duhet vendosur si né dispozitiv
té kétij aktvendimi.

GJYKATA E APELIT E KOSOVES NE PRISHTINE
C.A.P.nr.1458/2023, me daté 20.03.2024

Gjyqgtari Individual
Besnik Feka

4(4)



